VENDIM
Nr. 71, daté 27.11.2015

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar i Gjykatés Kushtetuese

Vladimir Kristo anétar 1 «
Sokol Berberi anétar 1 « «
Vitore Tusha anétare e « «
Fatmir Hoxha anétar 1 « «
Gani Dizdari anétar 1 « «
Besnik Imeraj anétar 1 « «
Fatos Lulo anétar 1 « «
me sekretare Blerina Basha, né datén 23.4.2015, mori né shqyrtim né seancé plenare ¢éshtjen nr.
19 Akti g€ i pérket:

KERKUES: Gjykata e Larté

SUBJEKTE TE INTERESUARA: Kuvendi i Republikés sé Shqipérisé, pérfagésuar né gjykim
nga znj. Mimoza Arbri;

Késhilli 1 Ministrave, pérfagésuar né gjykim nga z. Sokol Pasho;

Komisioneri pér Mbrojtjen nga Diskriminimi.

Qendra pér Nisma Ligjore dhe Qytetare, pérfaqésuar né gjykim nga znj. Aurela Anastasi.

OBJEKTTI: Shfuqizimi si i papajtueshém me Kushtetutén i paragrafit t€ paré té nenit 113 té
Kodit Penal.

BAZA LIGJORE: Nenet 134/1, shkronja “d”, dhe 145/2, t¢ Kushtetutés s¢ Republikés t&
Shqipérisé, si dhe nenet 68 e 70, té ligjit nr. 8577, daté 10.2.2000, “Pér organizimin dhe funksionimin
e Gjykatés Kushtetuese té€ Republikés sé¢ Shqipérisé”.

GJYKATA KUSHTETUESE,

pasi dégjoi relatorin e ¢éshtjes, Bashkim Dedja, shqyrtoi pretendimet e kérkuesit dhe té paléve té
interesuara, Komisionerit pér Mbrojtjen nga Diskriminimi dhe Qendrés pér Nisma Ligjore dhe
Qytetare, té cilat kérkuan pranimin e kérkesés, prapésimet e subjekteve té interesuara, Kuvendit dhe
Késhillit t¢ Ministrave, té cilat kérkuan rrézimin e kérkesés, dhe, pasi e diskutoi ¢éshtjen né térési,

VEREN:
I

1. Gjykata e Rrethit Gjyqésor Tirané, me vendimin nr. 744, daté 6.5.2011, ka vendosur deklarimin
fajtore té t€ pandehurés B.Q. pér kryerjen e veprés penale té prostitucionit, parashikuar nga neni 113
i Kodit Penal (KP) dhe né lidhje me nenin 51 t€ KP-sé, dénimin e saj me 4 muaj burg. N¢é aplikim té
nenit 406/1 t€¢ KPP-s¢, masés sé mésipérme gjykata i ka ulur 1/3 e dénimit t€ pandehurés, duke e
dénuar me 2 muaj e 20 dit€é burg. Né bazé té nenit 59 t& KP-sé éshté urdhéruar pezullimi i
ekzekutimit té dénimit me burgim pér njé kohé prove 18 muaj, me kusht qé e pandehura mos té
kryejé vepér tjetér penale gjaté kohés sé provés.

2. Gjykata e Apelit Tirané, me vendimin nr. 1430, daté 21.12.2011, ka vendosur lénien né fuqi té
vendimit té Gjykatés sé Rrethit Gjyqésor Tirané. Kundér kétij vendimi nga e gjykuara éshté paraqitur
rekurs né Gjykatén e Larté. Me vendimin e ndérmjetém té datés 14.5.2014, Kolegji Penal i Gjykatés



s¢ Larté (gjykata referuese) ka vendosur pezullimin e ¢éshtjes dhe dérgimin para Gjykatés
Kushtetuese pér t’'u shprehur né lidhje me kushtetutshmériné e paragrafit té€ paré té nenit 113 té KP-
s€, sipas té cilit: “Ushtrimi i prostitucionit dénobet me gjobé ose me burgim gier né tre vjet”.

3. Gjaté shqyrtimit paraprak, Kolegji i Gjykatés Kushtetuese vendosi kalimin e ¢éshtjes né seancé
plenare. Gjithashtu, Mbledhja e Gjyqtaréve pranoi kérkesén pér pjesémarrjen né gjykimin kushtetues
té Qendrés pér Nisma Ligjore dhe Qytetare si subjekt i interesuar.

II

4. Kérkuesja, gjykata referuese, vleréson se paragrafi i paré i nenit 113 t€ KP-sé éshté né
kundérshtim me nenin 18 dhe 17 té Kushtetutés, si dhe me nenin 6 té¢ Konventés pér Eliminimin e
té Gjitha Formave té Diskriminimit ndaj Grave (CEDAW). Né ményré té pérmbledhur gjykata
referuese ka pretenduar shkelje té:

4.1 Parimit té mosdiskriminimit, pasi edhe pse dispozita nuk e ndan dénimin pér ushtrim
prostitucioni né subjekte té seksit mashkull apo femér, né praktiké dhe nga statistikat, rezulton se
shumica e subjekteve qé ushtrojné prostitucion jané femra. Prandaj, kjo dispozité réndon dhe
diskriminon femrat né raport me meshkujt. Dispozita nuk duhet té synojé dénimin e ushtrimit té
prostitucionit, por trafikimin dhe shfrytézimin pér prostitucion té vajzave dhe grave, pasi kéto té
fundit né shumicén e rasteve jané viktima dhe jo fajtore.

4.2 Parimit té proporcionalitetit, pasi ndéshkimi penal pér kété vepér nuk éshté né raport me
interesin publik dhe moralin publik qé kérkohet té mbrohet. Jo vetém dénimi deri né 3 vjet éshté i
pajustifikuar, por edhe ndéshkimi né vetvete nuk géndron, sepse vajzat dhe graté jané shpesh
viktima té prostitucionit dhe trafikimit pér qéllime seksuale. Vepra penale e ushtrimit té
prostitucionit nuk mund té synojé riedukimin dhe mé pas integrimin e ushtrueses sé prostitucionit,
prandaj dhe nuk i pérgjigjet kérkesés kushtetuese té pérpjesétueshmérisé mes dénimit penal dhe
veprés sé kryer né kéndvéshtrim té nenit 17/1 t€ Kushtetutés.

5. Gyithashtu, sipas gjykatés referuese, edhe pse sugjerimet e Komitetit pér Eliminimin e t& gjitha
Formave t€ Diskriminimit ndaj Grave nuk kané forcé detyruese, ky Komitet, né Vérejtjet Pérmbyllése té
Raportit té€ Treté Periodik pér Shqipériné (2003), e ka késhilluar vendin toné t€ ndryshojé Kodin Penal,
né ményré g€ ushtrimi i prostitucionit t€ mos jeté 1 parashikuar si vepér penale dhe té mos dénohet, por
t€ merren masa pér programe mbéshtetjeje pér vajzat dhe graté, t€ cilat kérkojné té largohen nga ushtrimi
1 prostitucionit.

0. Subjekti 1 interesuar, Kuvendi, n¢ ményré t€ pérmbledhur ka prapésuar se:

6.1 Gjykata referuese nuk legjitimohet pér kontrollin inicidental, pasi ajo nuk ka hetuar nése pér
zgjidhjen e ¢éshtjes konkrete kishte dispozita té tjera zbatuese. Né rastin konkret, e akuzuara dhe e
dénuara ishte e mitur né kohén e kryerjen sé veprés penale, prandaj Gjykata e Larté nisur nga ky fakt, nga
trezikshmétia e vogél e veprés penale, si dhe nga rrethanat e kryerjes s€ veptés, bazuar né nenin 441/b té
KPP-sé, mund ta zgjidhte ¢éshtjen duke vendosur pérjashtimin e sé miturés nga dénimi.

6.2 Neni 113 1 KP-sé nuk bén dallim mes subjekteve té veprés penale té€ prostitucionit né bazé té
gjinisé. Po ashtu, kjo dispozité nuk bén dallim mes ushtruesit/es té€ prostitucionit dhe pérfituesit/es
nga prostitucioni.

6.3 Me shtesat dhe ndryshimet e béra né Kodin Penal, népérmjet ligjit nr. 23/2012, jané
konsideruar té dénueshme veprimet e kryera si nga ushtruesi i prostitucionit, ashtu edhe nga
pérfituesi 1 marrédhénies seksuale né ményré té paligjshme. Kjo shtesé eliminon pabaraziné apo
diskriminimin qé konstatohej nga organet ligjzbatuese gjaté hetimit dhe gjykimit té késaj vepre
penale.

6.4 Parashikimi i ushtrimit t€ prostitucionit si vepér penale éshté né pérputhje me moralin e



shoqérisé shqiptare, e cila né kushtet aktuale e ka té véshtiré té pranojé prostitucionin si veprimtari
ekonomike pér ato vajza dhe gra qé déshirojné ta ushtrojné até me vullnet té liré.

6.5 Neni 113 i KP-sé respekton kriteret e proporcionalitetit, pasi ligjvénési ka respektuar
kufizimin e lirisé pér veprén e prostitucionit né pérpjesétim me gjendjen qé e ka diktuar.

7. Subjekti i interesuar, Késhilli i Ministrave, ka paraqitur kéto argumente:

7.1 Neni 113 i Kodit Penal nuk vjen né kundérshtim me nenin 6 t¢ CEDAW-s, pasi kjo konventé
nuk pérmban njé rregullim normues, por éshté dispozité qé shpreh angazhimin e shteteve pér té
siguruar luftén ndaj formave té shfrytézimit té vajzave dhe grave, qé nuk gjen zbatim té
drejtpérdrejté.

7.2 Neni 113 1 Kodit Penal ndéshkon ushtrimin e prostitucionit si vepér penale qé nuk lidhet né asnjé
formé apo ményré me shfrytézimin e prostitucionit, past kéto vepra kané masa mé t€ ashpra dénimi.

7.3 Legjislatori éshté ai qé pércakton veprimet apo mosveprimet e démshme pér shogériné dhe si té
tilla i sanksionon edhe si vepra penale. Synimi 1 ligjvénésit me parashikimin si vepér penale t€ ushtrimit té
prostitucionit éshté mbrojtja e moralit t& shoqérisé.

8. Subjekti 1 interesuar, Komisioneri pér Mbrojtien nga Diskriminimi (KMD), ka argumentuar
se:

8.1 Neni 113 i KP-sé, né dukje njé dispozité e paanshme, vendos grupin e vajzave dhe t€ grave né
kushte jo t€ favorshme, pér shkak té gjinisé sé€ tyre, né raport me personat qé pérfitojné marrédhénie
seksuale né ményré té paligjshme, té cilét nuk ndéshkohen. Edhe ndryshimi g€ 1 éshté béré nenit 113 té
Kodit Penal nuk e zgjidh ¢éshtjen e mosdiskriminimit t€ grave dhe té vajzave.

8.2 Ushtrimi i prostitucionit éshté i lidhur ngushtésisht me shfrytézimin e trafikimin e vajzave dhe
té grave. Shfrytézuesit dhe trafikantét shpeshheré rastet e shfrytézimit i manipulojné dhe 1 paraqgesin
si ushtrim prostitucioni.

8.3 Né luftén kundér diskriminimit dhe né respekt t€ mbrojtjes sé té drejtave té njeriut, morali,
zakonet ose traditat nuk mund t€ shérbejné si justifikim i ligijshém dhe objektiv né asnjé rast.

9. Subjekti i interesuar, Qendra pér Nisma Ligjore dhe Qytetare (QNLQ) ka argumentuar
se:

9.1 Neni 113 i KP-sé, nga ményra se si €shté formuluar, nuk e shikon dhe ndéshkon
prostitucionin si njé nga format e dhunés me bazé gjinore, si dhe nuk e lidh até qartésisht me
prostitucionin vullnetar, pér rrjedhojé dénon vetém viktimat e kétij fenomeni.

9.2 Sipas monitorimeve t&€ QNLQ-sé, personi g€ e ushtron prostitucionin kundrejt pagesés éshté
femér dhe personi qé e blen até si rregull éshté mashkull. Pra, pavarésisht se ligji nuk bén ndarje té
roleve, realiteti ofron njé ndarje té tillé mbi baza gjinore.

9.3 Motivi gé 1 shtyn vajzat dhe graté drejt prostitucionit nuk éshté pérfitimi, por mbijetesa dhe
né kété kuptim ato duhen trajtuar si grupe vulnerable né aspektin social dhe ekonomik.

9.4 Neni 113 1 KP-sé cenon edhe procesin e rregullt ligjor, pasi éshté e qarté se t€ provuarit e
dhénies ose jo t€ pélgimit éshté ¢éshtje e véshtiré dhe kjo e bén procesin joefektiv, né t€ cilin mund
té kriminalizohen edhe veté viktimat e shfrytézimit dhe té trafikimit.

ITI
Vlerésimi i Gjykatés Kushtetuese

A. Pér legiitimimin dhe juridiksionin e Gyykatés

10. Gijykata referuese legjitimohet t'i drejtohet Gjykatés Kushtetuese nése plotéson kushtet e
parashikuara nga neni 145/2 i Kushtetutés dhe neni 68 i ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese”. Neni 145/2 i Kushtetutés sé¢ Republikés sé
Shqipérisé parashikon se kur gjyqtarét ¢mojné se ligjet vijné né kundérshtim me Kushtetutén, nuk 1
zbatojné ato, duke vendosur pezullimin e ¢éshtjes dhe dérgimin e saj Gjykatés Kushtetuese.



Pérmbajtja e késaj dispozite ka t€ béjé me kontrollin kushtetues té ligjeve té realizuar nga Gjykata
Kushtetuese, por qé pér nismétaré ka gjykatat e sistemit té zakonshém.

11. Gjykata né vazhdimési ka vlerésuar se qé té legjitimohet gjykata referuese, gjaté njé kontrolli
incidental té normés ligjore pér papajtueshméri me Kushtetutén, duhet qé gjaté procesit gjyqésor: 1)
t€ keté pércaktuar / identifikuar ligjin g€ do té€ zbatohet pér zgjidhjen e ¢éshtjes konkrete; ii) t€ keté
parashtruar arsye serioze pér antikushtetutshmériné e kétij ligji, duke referuar né normat ose parimet
konkrete t€ Kushtetutés; iii) té keté krijuar bindjen se gjykimi nga ajo nuk mund té pérfundojé né
ményré té pavarur nga gjykimi né Gjykatén Kushtetuese; iv) t€ keté hetuar nése ka dispozita té tjera
pér té zgjidhur ¢éshtjen né gjykim dhe, nése arrin né konkluzionin se ky éshté ligji 1 vetém té cilit
duhet t'i referohet pér zgjidhjen e ¢éshtjes, té€ béjé té gjitha pérpjekjet pér ta interpretuar até né
pérputhje me Kushtetutén (shib vendimet nr. 30, daté 17.6.2010; nr. 7, daté 27.2.2013; nr. 39, daté
30.6.2014; nr. 7, daté 16.2.2015, t¢ Gjykatés Kushtetuese).

12. Pér sa u pérket kritereve “i” dhe “ii” té sipércituara, q¢€ jané t€ ndérlidhura me juridiksionin e
Gjykatés (rationae materie), Gjykata ¢mon té japé€ disa vlerésime mbi kontrollin kushtetues té normés
penale, qé pércakton masén e dénimit, si kompetencé kushtetuese e ligjvénésit.

13. Késhtu, Gjykata thekson se né shkronjén “a”, té nenit 131, té Kushtetutés, éshté pércaktuar
kompetenca e saj pér té shqyrtuar pajtueshmériné e ligieve me Kushtetutén ose marréveshjet
ndérkombétare. Kushtetuta vendos detyrime dhe kufizime pér ligjvénésin, té cilat né shkallé té fundit
kontrollohen nga Gjykata Kushtetuese, funksioni i sé cilés éshté garantimi i respektimit dhe
interpretimi pérfundimtar i Kushtetutés (neni 124 i Kushtetntés).

14. Kuvendi, né ushtrimin e funksionit ligjvénés, vendos dhe konkretizon politika té caktuara pér
pérmirésimin e qeverisjes dhe zhvillimin e vendit né térési, ose u pérgjigjet prioriteteve apo
problemeve té ndryshme té vendit. Megjithaté, ligjet ose dispozita té vecanta t€ tyre, t€ miratuara nga
ligivénési pér kété géllim, nuk duhet té vijné né kundérshtim me dispozitat e Kushtetutés. Detyré e
Gjykatés Kushtetuese éshté té vlerésojé nése zgjidhjet ligjore té aplikuara nuk shkelin normat dhe
vlerat kushtetuese.

15. Né vlerésimin e kushtetutshmérisé té ligjeve, kjo Gjykaté niset nga prezumimi i
kushtetutshmérisé sé tyre me Kushtetutén. Kjo do té thoté se lidhur me jokushtetutshmériné e
pretenduar duhet té parashtrohen argumente bindése para Gjykatés Kushtetuese qé t€ vlerésojé nése
zgjidhjet ligjore té aplikuara shkelin normat dhe vlerat kushtetuese (shzh vendimet nr. 16, daté 25.7.2008;
12, daté 14.4.2010; nr. 29, daté 31.5.2010, # Gpykatés Kushtetuese).

16. Né c¢éshtjen né shqyrtim jané ngritur dy pretendime pér mosrespektim té normave
kushtetuese, té lidhura me parimin e mosdiskriminimit dhe té proporcionalitetit. Né lidhje me
mosdiskriminimin, Gjykata ka pércaktuar disa standarde, me ané t€ té cilave ka synuar té vlerésojé
nése njé ligj éshté diskriminues né termat e nenit 18 t€ Kushtetutés (shzh vendimet nr. 34, daté
20.12.2005; nr. 39, daté 16.10.2007; nr. 4, daté 12.2.2010, t¢ Gpykatés Kushtetuese). Ndérsa, mé
specifikisht, gjaté ushtrimit té kontrollit kushtetues té disa normave penale, objekt gjykimi, kjo
Gjykaté ka theksuar se pércaktimi i veprave penale dhe llojeve té dénimeve jané né diskrecion té
ligjvénésit, ndérsa individualizimi i tyre, rast pas rasti, éshté né diskrecion té gjykatés, e cila duke
shqyrtuar té gjitha elementet juridike t€ veprés penale, shkallén e fajit dhe pasojat e ardhura nga
vepra penale, cakton llojin dhe masén e dénimit pér autorét e veprave penale. Por, qé té jeté i
pranueshém dénimi penal né aspektin kushtetues, né pérputhje me nenin 17/1 té Kushtetutés, duhet
té€ jeté 1 drejté dhe né pérpjesétim me veprén (shih vendimin nr. 47, daté 26.7.2012, & Gjykatés
Kushtetuese).

17. Gjykata ¢mon se né rastin konkret para saj éshté pretenduar dhe jané paragitur arsye pér
shfuqizimin e veprés penale té ushtrimit t€ prostitucionit, pér shkak se bie né kundérshtim me nenet
18 dhe 17 té Kushtetutés, prandaj dhe kjo Gjykaté ka juridiksion (rationae materie) pér shqyrtimin e
kétyre pretendimeve.

18. Gjithashtu, Gjykata vleréson se kjo c¢éshtje plotéson edhe kriteret “iii” dhe “iv” té
legjitimimit pér kontrollin konkret té normés juridike, sepse pér dénimin e ushtrueses sé
prostitucionit pér veprén penale té prostitucionit, parashikuar nga neni 113/1 i KP-sé, gjykata
referuese nuk mund té pérfundonte gjykimin né ményré té pavarur nga gjykimi né Gjykatén
Kushtetuese, si dhe nuk kishte dispozita té tjera pér t'iu referuar pér zgjidhjen pérfundimtare té
céshtjes (11).

B. Peér pretendimin pér diskriminim né kundérshtim me kérkesat e nenit 18 té Kushtetutés

19. Gjykata referuese pretendon se neni 113 1 KP-sé, paragrafi i paré, krijon diskriminim mbi baza
gjinie, pasi pér veprén penale “ushtrim prostitucioni” dénohen mé shumé femrat se sa meshkujt. Né
kéto kushte, edhe pse né pamje té paré dispozita nuk duket diskriminuese, né fakt ajo diskriminon
vajzat dhe graté qé ushtrojné prostitucion. Té njéjtin argument parashtron dhe KMD-ja né
parashtrimet me shkrim, ashtu sikundér dhe QNLQ-ja.

20. Kushtetuta, né nenin 18, parashikon: “1. T€ gjithé jané té barabarté pérpara ligjit. 2. Askush
nuk mund té diskriminohet padrejtésisht pér shkaqe té tilla, si gjinia, raca, feja, etnia, gjuha, bindjet
politike, fetare a filozofike, gjendja ekonomike, arsimore, sociale ose pérkatésia prindérore. 3.
Askush nuk mund té diskriminohet pér shkaqet e pérmendura né paragrafin 2, nése nuk ekziston njé
pérligjje e arsyeshme dhe objektive”.

21. Né kontekstin e Konventés pér Eliminimin e té gjitha Formave té Diskriminimit ndaj Grave,
shprehja “diskriminimi ndaj grave” nénkupton ¢do dallim, pérjashtim ose kufizim qé béhet mbi
bazén e seksit e qé ka pér pasojé ose pér géllim té komprometojé ose té asgjésojé njohjen, gézimin
ose ushtrimin nga graté, pavarésisht nga gjendja e tyre martesore, mbi bazén e barazisé sé burrit dhe
té gruas, té té€ drejtave dhe té lirive themelore té njeriut né fushén politike, ekonomike, shoqgérore,
kulturore, civile ose né ¢do fushé tjetér (neni 7). Kjo konventé u kérkon shteteve palé t& marrin té
gjitha masat e pérshtatshme né té gjitha fushat, sidomos né ato politike, shoqgérore, ekonomike dhe
kulturore, duke pérfshiré edhe legjislacionin, pér té siguruar zhvillimin dhe pérparimin e grave, me
qéllim qé t’u garantojné atyre ushtrimin dhe gézimin e té drejtave e té lirive themelore té njeriut mbi
bazén e barazisé me burrat (meni 3). Nga ana tjetér, kjo konventé i jep njohje formale ndikimit té
kulturés, tradités, modeleve sociale, stereotipave té burrit dhe té gruas, si pengesa reale qé diktojné
kufizimin né gézimin e ploté dhe efektiv té té€ drejtave themelore nga graté (neni 5).

22. Kjo Gijykaté thekson se CEDAW-ja ka njé réndési t€ posagme, pasi sjell né vémendje dhe né njé
fokus t€ vecanté té drejtat e vajzave dhe té grave, mbrojtjen dhe respektimin e dinjitetit t€ tyre, baraziné
mes tyre dhe burrave, si dhe ményrén se si mund t€ realizohen kéto t€ drejta. Duke pasur parasysh kéto
konsiderata, Gjykata vleréson pretendimet pér papajtueshmériné e paragrafit t€ paré t€ nenit 113 t€ Kodit
Penal me kérkesat e parimit t€ mosdiskriminimit.

23. Né€ lidhje me veprén penale té ushtrimit té€ prostitucionit, neni 113 i KP-s€ i miratuar né vitin
1995, parashikonte vetém njé paragraf, sipas t€ cilit: “Ushtrimi i prostitucionit dénobet me giobé ose me burgim gler
né tre yer”. Me ligiin nr. 23/2012, éshté shtuar edhe njé paragraf i dyté, ku pércaktohet se “dhénia ¢
shpérblimit pér pérfitim personal té prostitucionit dénobet me gjobé ose burg deri né 3 vjef”.

24. Vepra penale e ushtrimit t€ prostitucionit pérfshihet né seksionin VIII té Kodit Penal, i cili synon
mbrojtjen e moralit dhe t€ dinjitetit t€ personit. Vepra penale kundér moralit dhe dinjitetit t€ personit
jané ato veprime ose mosveprime té kundérligishme, shoqérisht t€ rrezikshme, t€ kryera me faj.
Ligjvénési, me parashikimin e késaj vepre penale, éshté nisur nga njé qéllim i ligishém: mbrojtja e
normave té¢ moralit t€ shoqérisé soné. Objekt i késaj vepre penale jané marrédhéniet juridike té
vendosura pér ndalimin e ushtrimit t€ prostitucionit, g€ pasqyrojné e harmonizohen me normat morale
t€ shoqérisé soné, té cilat jané né kundérshtim me kété dukuri shogérore, té€ mbrojtura posagérisht me
legjislacionin penal nga veprimet ose mosveprimet kriminale. Nga ana objektive kjo vepér penale kryhet
népérmjet marrédhénieve seksuale, si burim jetese, pér géllime fitimprurése ekonomike. Subjekt i veprés
penale éshté ¢do person qé ka mbushur moshén pér pérgjegjési penale, ndérsa nga ana subjektive kjo



vepér kryhet me dashje.

25. Gijykata konstaton se edhe duke iu referuar Vjetarit t€ Ministrisé sé Drejtésisé pér vitin 2010, pér
veprén penale té prostitucionit, bazuar né nenin 113 té KP-s€, jané dénuar 39 persona, nga kéta 36 jané
temra (f 39, §5); pér vitin 2011 jané dénuar 29 persona, nga kéta 23 jané femra (£ 55, 85); pér vitin 2012
t€ dénuar pér veprén penale te prostitucionit jané 22 persona, nga kéta 18 jané femra (1. 57, §2); pér vitin
2013 (pas hyrjes né fuqi t€ § té dyté t€ nenit 113 t€ KP-s€) rezulton se jané dénuar 20 persona, nga kéta
18 jané femra.

26. Né kéndvéshtrim t€ kétyre statistikave, Gjykata véren se ashtu sikundér parashtron edhe pala e
interesuar, QNLQ-ja, shumica e t€ dénuarve pér veprén penale t€ prostitucionit jané femra. Sipas
Gjykatés, arsyet dhe shkaqget pse njé vepér penale éhté mé e pérhapur né njé kategori té caktuar
popullsie (né rastin konkret te gjinia femér) mund té jené té ndryshme dhe té ndikuara nga shumé
faktoré. NEé vijimési t€ késaj logjike, gjykata argumenton se fakti g€ vepra penale, si p.sh. vrasja dhe
vjedhja, jané mé t€ pérhapura né subjekte meshkuj, nuk mund té interpretohet si diskriminim mbi baza
gjinie pér kété kategori autorésh t€ kétyre veprave penale. Pér rriedhojé, pretendimi né lidhje me
statistikat 1 paragitur né gjykim nga QNLQ-ja nuk pérbén argument bindés dhe nuk mund té
interpretohet si diskriminim, qé vjen si rrjedhojé e parashikimeve t€ nenit 113 t& KP-sé.

27. Né vlerésimin e Gjykatés jané organet zbatuese dhe kontrolluese t€ respektimit t€ dispozitave
penale me objekt luftén ndaj prostitucionit t€ detyruar ose me vullnet té liré, konkretisht prokuroria dhe
gjykatat, t€ cilat kané pér detyré zbatimin e legjislacionit pérkatés, duke shmangur diskriminimin qé mund
t€ shkaktohet mbi baza gjinie gjaté hetimit dhe shqyrtimit t€ kétyre ¢éshtjeve. Ashtu sikundér kjo Gjykaté
ka theksuar gjaté jurisprudencés sé saj, ményra e té zbatuarit t€ ligjit nuk éshté ¢éshtje qé 1 pérket
kontrollit kushtetues, pér rrjedhojé nuk éshté objekt shqyrtimi nga Gjykata Kushtetuese (shih vendimet nr.
2, daté 3.2.2010; nr. 35, daté¢ 10.10.2007, & Gpykatés Kushtetuese).

28. Bazuar né analizén e mésipérme, kjo Gjykaté vleréson se neni 113 i KP-sé¢ nuk pérmban
diferencim né pércaktimin ligjor, pasi dénon autorét e prostitucionit, ¢ mund t€ jené femra ose meshkuj.
Pér mé tepér, dispozita dénon subjektet, kategoriné e meshkujve/-femrave gé ushtrojné prostitucion me
vullnet té lir€. Ndérkohé, pala e interesuar, QNLQ-ja, kérkon t€ mbrojé kategoriné e vajzave dhe té grave
g€ ushtrojné prostitucion nén kushtet e dhunés dhe t€ kanosjes. Né fakt, kjo kategori, pra, viktimat,
mbrohet sipas nenit 114 t€ KP-sé, i cili parashikon se shtytja, ndérmjetésimi ose martja shpérblim pér
ushtrimin e prostitucionit, dénohet me gjobé ose me burgim gjer né pesé viet. Po e njéjta dispozité,
shkronja “a”, parashikon “shfrytézimin e prostitucionit né rrethana rénduese” dhe dénimin nga 7 deri 15
vjet, si dhe konfiskimin e mijeteve dhe té pérfitimeve, kurse shkronja “b” parashikon “trafikimin e
femrave” dhe dénimin e autoréve pér két€ vepér penale. Pér rrjedhojé, éshté kjo dispozité me
pércaktimet pérkatése qé mbron vajzat dhe graté e shfrytézuara e t€ dhunuara, si dhe dénon shfrytézuesit
dhe trafikuesit e prostitucionit.

29. Bazuar né sa mé lart, Gjykata arrin né pérfundimin se pretendimi qé vepra penale e prostitucionit,
parashikuar né nenin 113 t€ KP-s¢€, bie né kundérshtim me nenin 18 t€ Kushtetutés, pasi diskriminon
vajzat dhe graté q€ ushtrojné prostitucion, éshté i pabazuar.

C. Pér pretendimin pér cenim 1€ paripit 1 proporcionalitetit né kundérshtine me kriteret e nenit 17 1& Kushtetutés

30. Gjykata referuese argumenton se neni 113 i KP-sé nuk respekton parimin e proporcionalitetit,
pasi ndéshkimi penal pér kété vepér nuk éshté né raport me interesin publik dhe moralin publik qé
kérkohet té¢ mbrohet. Jo vetém dénimi deri né 3 vijet éshté i pajustifikuar, por edhe ndéshkimi né vetvete
nuk géndron, sepse vajzat dhe graté jané shpesh viktima t€ prostitucionit dhe trafikimit pér qéllime
seksuale. Subjekti i interesuar, QNLQ-ja, ka pretenduar se dénimi me burg, si aspekt i kufizimit té lirisé
né rastin e konsumimit t€ veprés penale t€ ushtrimit t€ prostitucionit, éshté né kundérshtim me parimin e
proporcionalitetit, pasi kjo vepér mund t€ dénohej administrativisht dhe jo penalisht. Po sipas kétij
subjekti, dénimi éshté dispropor-cional edhe né masén e dénimit, nga gjobé deri 3 vjet burg.

31. Né ményré qé ti pérgjigjet kétij pretendimi, né piképamje t€ kufizimit t€ t€ drejtave dhe lirive



themelore té individit, Gjykata vleréson kriteret sipas nenit 17 t€ Kushtetutés, konkretisht, qé: i) kufizimi
té realizohet me ligj; ii) t€ jeté béré pér interes publik ose pér mbrojtjen e t€ drejtave té té tjeréve; iii) t&
jeté né pérpjesétim me gjendjen qé e ka diktuar; t€ mos cenojé thelbin e té drejtave dhe té lirive
themelore.

32. Né lidhje me proporcionalitetin, Gjykata ka theksuar se né thelb té€ kétij parimi géndron
“ekuilibrimi 1 drejté 1 interesave”, vlerésimi i réndésishém dhe objektiv i tyre, si dhe shmangia e konfliktit
népérmjet pérzgjedhjes sé mjeteve té€ duhura pér realizimin e tyre. Njé kufizim do té konsiderohej né
pérputhje me standardet e parimit t€ proporcionalitetit nése: i) objektivi i ligjvénésit éshté mjaftueshém i
réndésishém pér té justifikuar kufizimin e s€ drejtés; if) masat e marra jané té lidhura né ményré té
arsyeshme me objektivin - ato nuk mund t€ jené arbitrare, t€ padrejta ose té bazuara mbi vlerésime
alogjike; iii) mjetet e pérdorura nuk jané mé té ashpra se sa pér té arritur objektivin e kérkuar - sa mé té
médha efektet e démshme t€ masés sé pérzgjedhur, aq mé tepér objektivi pér t’u arritur duhet té jeté i
réndésishém, né ményré qé masa t€ justifikohet si e nevojshme” (5hih vendimin nr. 52, daté 5.12.2012, i
Gyykatés Kushtetuese).

33. Nga njé véshtrim i pérgjithshém krahasimor né disa nga vendet evropiane, por edhe mé gjeré,
Gjykata konstaton se ushtrimi i prostitucionit mund t€ jet€ i ligishém nén regjimin juridik t€ veprimtarisé
ekonomike (p.sh., Holanda, Gjermania), mund t€ jeté i paligjshém ose mund té trajtohet nén njé regjim
tjetér juridik.1 Konkretisht, né Suedi, sipas té ashtuquajturit “model nordik” ose “model rregullator”,
penalizohet bletja e aktit seksual dhe éshté dekriminalizuar shitja e aktit seksual. Nga ana tjetér, ushtrimi i
prostitucionit né disa legjislacione reflektohet si kundérvajtie administrative, si né Kroaci® apo Lituani’,
ashtu sikundér dhe vende té rajonit, si Maqedor}ia4 dhe Mali i Zi° e konsiderojné ushtrimin e
prostitucionit vepér penale.

34. Nga sa mé lart, ashtu si dhe QNLQ-ja ka argumentuar, rezulton se ka zgjidhje t€ ndryshme ligjore
né lidhje me fenomenin e prostitucionit dhe se disa shtete rajonale e kané konsideruar si kundérvajtje
administrative me masa mé t€ buta dénimi. Né kété kuptim, prima facie duket se ekzistojné masa té tjera
edhe mé t€ buta legjislative né lidhje me pércaktimin e prostitucionit si njé veprimtari e dénueshme.
Megjithaté, parimi 1 proporcionalitetit kérkon qé né thelb masa t€ jeté mjaftueshém e réndésishme pér té
justifikuar kufizimin e s€ drejtés dhe té jeté e nevojshme aq sa pér té arritur objektivin e ligjshém. Né kété
kéndvéshtrim, Gjykata rithekson se né praktikén kushtetuese éshté pranuar tashmé se ligjvénési,
parimisht, éshté i liré t& veprojé brenda hapésirés sé tij normuese, duke pércaktuar qarté dhe rast pas rasti
géllimet qé kérkon t€ arrijé, si dhe duke pércaktuar mjetet t€ cilat pérdor pér t’i arritur kéto géllime. Ashtu
sikundér ka theksuar edhe mé lart (swpra, 75), kjo gjykaté prezumon pajtueshmériné e ligjit me
Kushtetutén, derisa palét t'i provojné asaj té kundértén.

35. Né rastin konkret, para gjykatés, gjaté gjykimit né seancé gjyqésore, nuk u paraqitén argumente
bazuar mbi t€ dhéna/statistika, né kuptim t€ testit kushtetues t€ proporcionalitetit, mbi ashpérsiné e
masés konkrete nga palét qé mbrojné viktimat e prostitucionit, duke vértetuar se pikérisht
dekriminalizimi i késaj vepre penale mund t€ ulte shfrytézimin dhe trafikimin e vajzave dhe grave pér
prostitucion. Edhe pse Gjykata pranon se ushtrimi i prostitucionit mund t€ jeté i lidhur me shfrytézimin e
vajzave dhe té€ grave pér prostitucion, palét nuk arritén ti provojné gjykatés se zbutja e masés sé¢ marré

U Prostitution.procon.org 2010, 100  Countries  and  Their  Prostitution  Policies, 2010,  ProCon.org, ~ Online
http://prostitution.procon.otrg/ view.tresoutce.php?resourceID=000772

2 Né ligjin “Mbi kundérvajtjet kundér rendit publik dhe paqges” té Kroacisé, pércaktohet kriminalizimi i kujdo qé
angazhohet né prostitucion, duke e dénuar me gjobé apo burgim deri né 30 dité (neni 12).

3 Né Kodin e Kundérvajtjeve Administrative té€ Lituanisé, personi qé ofron shérbime seksuale dhe ai qé pérfiton kéto
shérbime me pagesé dénohet me gjobé nga 300 deri 500 litas (monedha e vendit).

#Neni 191 i Kodit Penal té¢ Magedonisé.

> Neni 208 i Kodit Penal té Malit té Zi.



nga ana e ligivénésit do t€ sillte pér pasojé mbrojtje mé t€ madhe pér viktimat e prostitucionit ose do t&
parandalonte shfrytézimin dhe trafikimin, si dhe dhunén ndaj vajzave dhe grave.

36. Né vijimési, Gjykata vleréson se asnjé nga palét né gjykim nuk paraqiti t€¢ dhéna pér té
argumentuar se viktimat e prostitucionit mbrohen mé miré me dekriminalizimin e késaj vepre penale ose
me pércaktimin e késaj vepre si kundérvajtje administrative. Pér kété arsye kjo gjykaté nuk ka
mjaftueshém té€ dhéna pér shfuqizimin e késaj vepre penale. Prandaj, pér sa kohé qé parashikimi i
prostitucionit si vepér penale, por edhe dénimi nga gjobé deri né 3 vijet, nuk duken haptazi
disproporcionalé, kjo gjykaté nuk mund t€ arrijé né konkluzionin se parashikimi i prostitucionit si vepér
penale e dénueshme éshté mé e ashpér se sa objektivi qé ka pér géllim ligjvénési pér t€ arritur apo se kjo
masé éshté e paarsyeshme nga ana e ligivénésit.

37. Pér mé tepér, Gjykata vleréson se gjykatat e kané hapésirén e vlerésimit qé pér veprén penale té
ushtrimit té prostitucionit, né marzhin e dénimit nga gjobé deri né 3 vjet, né zbatim t€ nenit 47 t& Kodit
Penal, né caktimin e dénimit t€ marrin parasysh rrezikshmériné e veprés penale, t€ autorit t€ saj, shkallén
e fajit, si dhe rrethanat lehtésuese dhe rénduese. Pra, ligivénési, me pércaktimin e dénimit pér kété vepér
penale nga gjoba deri né 3 vijet, e ka pérllogaritur marzhin e proporcionalitetit si né dispozitén ligjore,
ashtu edhe né hapésirén e lejuar gjykatave pér zbatimin né praktiké té dispozités sipas specifikés sé rastit
né gjykim. Gijithashtu, gjykatat kané né dispozicion t€ tyre edhe mundésiné e dhénies sé dénimeve
alternative, deri edhe pérjashtim nga dénimi, si masa mé t€ buta, pérséri né varési té rastit, né pérputhje
me legjislacionin penal.

38. Pér sa mé lart, Gjykata konkludon se pretendimet e kérkuesit pér shfugizim té nenit 113, paragrafi
1 paré, t€¢ Kodit Penal, pér mostrespektim té parimit t€ barazisé dhe té proporcionalitetit, sipas neneve 18
dhe 17 té Kushtetutés, duhen rrézuar si té pabazuara.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ neneve 134, pika 1, shkronja
“d”, dhe 145/2 té Kushtetutés, si dhe t€ neneve 68, 69, 70 dhe 72, té ligjit nr. 8577, daté 10.2.2000,
“Pér organizimin dhe funksionimin e Gjykatés Kushtetuese té Republikés sé Shqipérisé¢”, me
shumicé votash,

VENDOSI:

Rrézimin e kérkesés.

Ky vendim éshté pérfundimtar, i formés sé preré dhe hyn né fuqi ditén e botimit né Fletore
Zyrtare.

Anétaré pro: Bashkim Dedja (kryetar), Sokol Berberi, Vladimir Kristo, Fatmir Hoxha, Gani
Dizdari, Fatos Lulo, Besnik Imeraj

Anétare kundér: Vitore Tusha

MENDIM PARALEL

1. Gjykata e Larté (gjykata referuese) i éshté drejtuar késaj Gjykate pér t’u shprehur né lidhje me
kushtetutshmériné e paragrafit té paré té nenit 113 t€¢ KP-sé, sipas té cilit: “Ushtrimi i prostitucionit
deénobet me gjobé ose me burgim gier né tre vjet”. Gjykata referuese ka pretenduar se dispozita e
lartpérmendur bie ndesh me nenet 17 dhe 18 té Kushtetutés, si dhe me nenin 6 té¢ Konventés pér
Eliminimin e t€ Gjitha Formave té Diskriminimit ndaj Grave (CEDAW), duke cenuar né kété
ményré parimin e proporcionalitetit dhe até t€ mosdiskriminimit.

2. Pavarésisht se lidhur me zgjidhjen e ¢éshtjes né themel pajtohemi me vendimin e shumicés pér
rrézimin e kérkesés, nuk ndajmé té njéjtin qéndrim me arsyetimin e saj pér sa i takon juridiksionit té



késaj Gjykate pér shqyrtimin e ¢éshtjes né fjalé.

3. Shumica edhe pse shprehet se Kuvendi, né ushtrimin e funksionit ligjvénés, vendos dhe
konkretizon politika té caktuara pér pérmirésimin e geverisjes dhe zhvillimin e vendit né térési, ose u
pérgjigjet prioriteteve apo problemeve té ndryshme té€ vendit (shih paragrafin nr. 14 té vendimit), ka
arritur né pérfundimin se né rastin konkret, duke qené se sipas gjykatés referuese vepra penale e
ushtrimit té prostitucionit bie né kundérshtim me nenet 17 dhe 18 té Kushtetutés, kjo Gjykaté ka
juridiksion (rationae materie) pér shqyrtimin e ¢éshtjes.

4. Argumentet e shumicés pér t€ justifikuar juridiksionin e Gjykatés na duken t€ sforcuara. Jemi té
mendimit se ¢€shtja objekt shqyrtimi nuk hyn né juridiksionin kushtetues, pér arsyet st mé poshté vijojné.

5. Ndryshe nga shumica vlerésojmé se me gjithé pérpjekjet e gjykatés referuese pér té parashtruar
arsye serioze pér antikushtetushmériné e paragrafit t€ paré té nenit 113 t&¢ KP-sé, né pérmbushje t&
kritereve t€ pércaktuara nga kjo Gjykaté pér kontrollin incidental, mendojmé se né thelb kérkesa dhe
natyra e pretendimeve lidhen me dekriminalizimin e veprés penale t€ prostitucionit.

6. Né kété kéndvéshtrim, Gjykata né jurisprudencén e saj ka theksuar né ményré té pérséritur se
pércaktimi i veprave penale dhe llojeve té dénimeve jané né diskrecion té ligjvénésit, ndérsa
individualizimi i tyre, rast pas rasti, éshté né diskrecion t€ gjykatés (shib vendimin nr. 47, daté 26.7.2012,
t¢ Gpykatés Kushtetuese). Gjithashtu, sikurse thekson edhe shumica, Gjykata ka tashmé njé qéndrim té
konsoliduar, sipas té cilit éshté¢ Kuvendi qé, si organ ligjvénés, ka té drejtén té€ zbatojé apo té
konkretizojé politika té caktuara pér pérmirésimin e geverisjes dhe zhvillimin e vendit né térési, apo
t'u pérgjigjet prioriteteve ose problemeve té ndryshme t€ vendit (shih vendimet nr. 29, daté 31.5.2010;
nr. 43, daté 6.10.2011, # Gjykatés Kushtetnese). Eshté e réndésishme pér ¢do shtet té sé drejtés, qé
zbaton rregullat e njé shoqérie demokratike, qé ligjvénési té€ gézojé hapésira té€ konsiderueshme pér té
pércaktuar rregulla dhe kritere té drejta brenda rendit té tij kushtetues, né pérputhje me kushtet
konkrete, si dhe me faktorét e ndryshém politiké, historiké, socialé, kulturoré e tradicionalé, té cilét
jané pércaktues (shzh vendimin nr. 20, daté 15.4.2015, t& Gjykatés Kushtetuese).

7. Kéto parime trajtohen edhe né doktrinén kushtetuese, sipas té cilés éshté atribut i ligjvénésit té
pércaktojé se cilat veprime duhet té ndéshkohen, me ¢faré dénimi dhe né ¢faré ményre dhe se ky
diskrecion i ligjvénésit mund té jeté objekt “censure” né gjykimin kushtetues vetém kur ushtrohet né
ményré arbitrare. Pér rrjedhojé, jemi t€ mendimit se pércaktimi i veprave penale apo dekriminalizimi
1 tyre hyn né sferén e zgjedhjeve diskrecionale té ligjvénésit, 1 cili mund t€ formulojé né ményra té
ndryshme né kohé té caktuara, nivelin e ndérhyrjes ndaluese né fusha té ndryshme. Cka passjell qé
Gjykata mund té gjykojé themelin e zgjedhjeve té miratuara nga ligjvénési pér kété qéllim, vetém
nése ato vijné né kundérshtim me dispozitat e Kushtetutés.

8. Po né kété kontekst, edhe Gjykata Kushtetuese Italiane éshté shprehur se “vierésimet nga #é cilat
varet vendimi pér té dekriminalizuar apo jo njé vepér penale varen nga konsiderata té pérgjithshme (funksioni i shtetit,
sistemi penal, dénimi penal) dbe 1 vecanta (démi social i shkaktuar nga veté ekzistenca e inkriminimit), qé pér
natyrén e tyre jané antentike ideologjike dhe politike dhbe si 1 tilla mund 1¢ kontrollohen vetém nén dritén e kriterit té
arsyeshmeris?’ (shih vendimet nr. 447/1998; nr. 262/2005; nr. 250/2010, t¢ Gjykatés Kushtetuese
Italiane).

9. Vepra penale e prostitucionit, sikurse vérehet né seksionin VIII t€ kreut II té Pjesés sé
Posa¢me té Kodit Penal, hyn né veprat penale kundér moralit dhe dinjitetit. Pra, qéllimi i ligjvénésit
népérmjet inkriminimit t€ fenomenit té prostitucionit éshté mbrojtja e moralit dhe dinjitetit té
njeriut. Garantimi 1 kétyre té drejtave, sikurse u theksua mé lart, lidhet ngushté me faktoré té
ndryshém, politiké, socialé, ekonomiké, historiké apo tradicionalé t€ vendit, vlerésimi i té ciléve, si
dhe gjetja e ekuilibrit t€ interesave éshté tagér i ligjvénésit. Evolucioni i kétyre faktoréve ka béré qé
aktualisht shogéria dhe vende té ndryshme té kené qasje t€ ndryshme ndaj fenomenit té
prostitucionit, fillimisht i gjykuar si fenomen shoqérisht i papranueshém dhe jo i moralshém.
Késhtu, né praktikén e rendeve té ndryshme juridike, né ditét e sotme fenomeni i prostitucionit gjen



rregullime té ndryshme, té cilat i pérgjigien vlerésimit nga ana e ligjvénésit té faktoréve té
lartpérmendur®.

10. Nga sa mé lart, mendojmé se parashikimi si vepra penale i veprimeve/mosveprimeve qé né
njé moment t€ caktuar cenojné réndé marrédhéniet shogérore apo dekriminalizimi i tyre né njé moment
tjetér, jané kompetenca ekskluzive t€¢ Kuvendit dhe si t€ tilla nuk mund té jené objekt shqyrtimi nga kjo
Gjykaté. Duke ju kthyer ¢éshtjes konkrete vérejmé se edhe né praktikén e vendeve té tjera evropiane
fenomeni 1 prostitucionit, edhe pse éshté njé ¢éshtje e debatueshme, gjithsesi ngelet gjithmoné né
vullnetin dhe vlerésimin e organit ligjvénés.

11. Si pérfundim, mendojmé se Gjykata duhet t€ vendoste rrézimin e kérkesés me arsyetimin se
shqyrtimi i saj nuk pérfshihet né juridiksionin kushtetues.

Anétaré: Gani Dizdati,Vladimir Kristo

MENDIM PAKICE

1. Pér arsye se nuk ndaj t€ njéjtin géndrim me shumicén lidhur me pérfundimin e arritur né kété
¢éshtje dhe argumentet mbi té cilat mbéshtetet ky vendim, e ¢moj t€ réndésishme té shprehem me
mendim pakice.

2. Gjykimi kushtetues éshté véné né lévizje mbi kérkesén e paraqitur nga Gjykata e Larté pér
kontrollin incidental t€ nenit 113, paragrafi i paré, t€ Kodit Penal. Kjo e fundit, né vendimin e pezullimit
t€ shqyrtimit t€ ¢éshtjes penale ka pretenduar papajtueshméring e nenit 113/1 t€ KP-sé me Kushtetutén,
duke renditur si shkage mosrespektimin nga ligjvénési né hartimin e dispozité€s penale té€ nenit 6 t&
Konventés pér Eliminimin e t€ gjitha Formave té Diskriminimit ndaj Grave dhe Vajzave (CEDAW) té
parimit t€ barazisé dhe mosdiskriminimit, si dhe té parimit té proporcionalitetit t& ndérhyrjes, né referim
t€ neneve 18 dhe 17 t€¢ Kushtetutés.

3. Shumica, midis t€ tjerash, ka arritur né pérfundimin se pretendimi pér diskriminim duhet rrézuar si i
pabazuar. Edhe pse shumica shprehet se i vleréson pretendimet pér papajtueshmériné e paragrafit té paré
t€ nenit 113 t€ Kodit Penal me kérkesat e parimit t€ mosdiskriminimit, njé analiz¢ e tillé, ndérsa duhet té
sillte né vémendje géndrimin e jurisprudencés kushtetuese né két€é drejtim, né fakt ajo mungon, pasi
vendin e kétjj arsyetimi e z€ qéndrimi g€ mban doktrina e sé drejtés penale né lidhje me elementet e
veprés penale té prostitucionit.

4. Pér sa i takon konkluzionit statistikor t€ paragitur né gjykim nga subjekti i interesuar, Qendra pér
Nisma Ligjore Qpytetare, se shumica e t€ dénuarve pér veprén penale t€ prostitucionit jané femra,
shumica shprehet se nuk mund té interpretohet si problem diskriminimi qé vien si rrjedhojé e
parashikimeve t€ nenit 113 t¢ KP-sé. Madje né vlerésimin e shumicés, dispozita objekt kundérshtimi
dénon ato subjekte qé e ushtrojné prostitucionin me vullnet t€ liré, pavarésisht gjinisé sé tyre, prandaj
edhe pretendimi pér diskriminim mbi baza gjinie né parashikimin e ushtrimit t€ prostitucionit si vepér
penale éshté i1 pabazuar. Pér mé tepér, shumica shprehet se kategoria e grave qé ushtrojné prostitucion
nén kushtet e dhunés dhe kanosjes mbrohet sipas nenit 114 t¢ KP-sé.

5. Céshtja objekt shqyrtimi lidhet me njé fenomen tepér té véshtiré pér t'u matur dhe vlerésuar, pér
faktin se prostitucioni ushtrohet né ményré té paligijshme né shumicén e vendeve anétare t€ Bashkimit
Evropian (BE), por dhe jashté saj. Statistikisht, sipas njé raporti t€ vitit 2012, prostitucioni ka njé
dimension global qé pérfshin rreth 4042 milioné njeréz, 90% e té ciléve jané té varur nga njé tutor.

6. Po ashtu, pranohet gjerésisht se prostitucioni mbetet njé ¢éshtje sociale dhe ekonomike, qé kérkon
zbatimin e politikave publike dhe masave t€ tjera ndérhyrése me natyré sociale me géllim zgjidhjen e

¢ Tri jané modelet evropiane juridike dominuese: modeli ndalues ose inkriminues (pjesa mé e madhe e vendeve té
Lindjes), ai shfuqizues (Evropa Peréndimore) dhe ai rregullator (Vendet e Uléta, Gjermania, Turqia, Austria, Zvicra,
Greqia, Hungaria dhe Lituania).



nevojave té punétoreve t€ seksit dhe komuniteteve t€ tyre, megjithaté ka pak té dhéna né lidhje me faktin
nése njé lloj 1 veganté pérqasjeje i pérmbush té gjitha kéta objektiva.

7. Zgjidhjet legjislative ndaj veprés penale té prostitucionit variojné duke pérfshiré jo vetém forcimin e
masave né dispozitat penale qé lidhen me prostitucionin e té rriturve, por edhe shfugizimin e ligjeve ¢ e
rregullojné até. Pavarésisht regjimeve t€ ndryshme juridike ndaj prostitucionit, pérqasjet ligjore ndaj kétij
fenomeni grupohen né disa kategori: kriminalizimi i prostitucionit (si pér punétoret e seksit, ashtu dhe
klientét); kriminalizimi 1 klientéve, rregullimi (jo domosdoshmérish legalizim) dhe dekriminalizimi, ku
secila prej tyre paraget vecori té dallueshme.”

8. Pérveg faktit qé ekzistenca e disa pérqasjeve konkurruese e bén té véshtiré pérzgjedhjen e politikés
mé té pérshtatshme pér t€ adresuar kété fenomen, ajo ¢faré e véshtiréson edhe mé shumé situatén ka té
béjé me faktin se prostitucioni pérfshihet né listén e fenomeneve, si: aborti, martesa mes sé njéjtés gjini,
riprodhimi i asistuar, eutanazia etj., politikat ndaj té cilave pérkufizohen si politika morali.

9. Duhet pranuar qé ndaj politikave t€ moralit béhet géndresé e madhe, por ndérsa ky pohim mund té
jeté 1 pranueshém kur gjen zbatim ndaj publikut ose medias, por kur vjen fjala pér gjyqtarin kushtetues
¢éshtja duhet trajtuar nga kéndvéshtrimi i parimeve dhe vlerave kushtetuese qé shtrohen pér diskutim,
me qgéllimin pér t€ gjetur balancén e duhur midis tyre. Kjo pérqasje e gjyqtarit kushtetues nuk e kthen até
aspak né ligjvénés pozitiv, por pérbén njé mundési pér gjyqésorizimin e procesit té hartimit té politikave
dhe krijimin e njé dialogu kushtetues midis gjyqésorit kushtetues dhe politikés (ligjvénésit) si mekanizmi
mé i réndésishém pér mbrojtjen e supremacisé sé¢ Kushtetutés, pér dhénien e drejtésisé efektive, duke
garantuar e mbrojtur té drejtat dhe lirité themelore.

10. Prostitucioni, pavarésisht nése éshté i detyruar apo vullnetar, si dhe shfrytézimi seksual 1 grave dhe
vajzave cilésohen si forma t€ dhunés kundér tyre, cenuese té dinjitetit njerézor dhe té té drejtave e lirive
themelore. Sot, politikat e BE-sé, me géllim parandalimin e prostitucionit, bazohen mbi prezumimin se
virtualisht té gjithé ata g€ blejné shérbime seksuale jané meshkuj. Né kété kuptim, edhe pse virtual,
elementi statistikor né lidhje me pérkatésiné gjinore té klientit nuk anashkalohet, por merret si piké
referimi pér hartimin e njé kuadri ligjor garantues té dinjitetit njerézor dhe té barazisé gjinore.

11. Nése sipas shumicés elementi statistikor nuk pérbén argument kushtetues, ¢faré mund té thuhet
pér dinjitetin e njeriut ose pér baraziné gjinore kur analizojmé fenomenin global t€ prostitucionit?!

12. Sipas nenit 3 t€¢ Kushtetutés, dinjiteti i njeriut pérbén njé nga bazat e shtetit, t€ cilat ky i fundit
duhet ti respektojé, € mbroje dhe t1 garantojé. Nga ana tjetér, barazia gjinore, sipas nenit 18/1 &
Kushtetutés apo instrumenteve ndérkombétare té ratifikuara nga shteti shqiptar, pérbén njé tjetér vleré
g€ duhet té garantohet nga Kushtetuta.

13. Prostitucioni pérbén cenim té dinjitetit njerézor dhe t€ té drejtave e lirive themelore. Ky fenomen
éshté i lidhur me baraziné gjinore pér shkak té lidhjes sé¢ drejtpérdrejté dhe ndikimit mbi rolin dhe vendin
e gruas né shoqér, pérfshirjen e saj né tregun e punés, vendim-martjen, shéndetin dhe arsimin dhe pér
zgjedhjet q€ asaj i jané ofruar nisur nga pabarazia gjinore strukturore. Déshpérimi financiar si rezultat i
krizés aktuale financiare pérbén shkak pér shfrytézimin ekonomik té grave e vajzave, kryesisht té nénave
té vetme, ¢ po pérfshihen né prostitucion né vendet e tyre ose jashté.’

14. Pérveg sa mé sipér, njé fakt tjetér qé nuk duhet anashkaluar éshté lidhja e drejtpérdrejté qé
ekziston midis prostitucionit dhe trafikimit t& krimit té organizuar.” Prostitucioni né BE dhe né mbaré

7 Modelet kryesisht ndahen né dy kategori: abolitionist approach, qé kriminalizon biznesin e prostitucionit ose pjesé té
tij, model gé u zbatua né vitin 1999 né Suedi dhe u ndoq nga Norvegjia, Irlanda, Islanda, Franca, UK etj., dhe regulatory
approach, q€ nuk i jep fund prostitucionit, por pranon shitjen dhe blerjen e seksit si njé aktivitet ekonomik me kérkesé dhe
oferté té rregulluar bazuar né ¢mimin e tregut t€ prostitucionit. Ky model rregullohet me ligj (Gjermani)
(http://www.europatl.europa.cu).

8 Raport i Komitetit té té Drejtave t€ Grave dhe Barazisé Gjinore mbi shfrytézimin seksual dhe ndikimin e tij né
baraziné gjinore (http://www.curoparl.europa.cu).

9 http://www.europarl.curopa.cu).



http://www.europarl.europa.eu/
http://www.europarl.europa.eu)/
http://www.europarl.europa.eu)/

botén éshté i lidhur drejtpérsédrejti me trafikimin e vajzave dhe t€ grave, madje burimi kryesor i trafikimit
t€ grave né nevojé dhe té vajzave nga mosha 13-25 vjeg. Sipas té dhénave té Komisionit Evropian,
shumica e viktimave (62%) jané trafikuar pér shfrytézim seksual, ku graté dhe vajzat pérbéjné rreth 96%
té viktimave té identifikuara dhe té prezumuara.'’ Duke qené se prostitucioni éshté njé faktor thelbésor
né krimin e organizuar, madje organizohet né njé shkallé té gjeré prej tij, duke funksionuar si njé treg me
kérkesa nxitése pér furnizimin me até shérbim, krahas zbatimit t€ ligjit pér t€ gjurmuar e dénuar
kriminelét, né t€ njéjtén kohé nevojitet t& mbrohen edhe viktimat, personat e prostituuar, si dhe graté e
vajzat e trafikuara pér shfrytézim seksual, pa harruar shfagjen e kétij fenomeni né forma té€ sofistikuara si,
pér shembull, prostitucioni pérmes internetit.'"

15. Faktet e mésipérme shpjegojné qartésisht arsyet e miratimit t€ njé séré instrumenteve
ndérkombétare qé e konsiderojné prostitucionin si problematik. Pérmendim Konventén e OKB-sé sé
vitit 1949 “Mbi shtypjen e trafikimit té€ personave dhe shfrytézimit t€ prostitucionit té t€ tjeréve”, e cila
shprehet se “prostitucioni dhe trafikinii i personave pér géllime prostitucioni jané 12 papajtneshme me dinjitetin dhe vierat
njerézore dhe véné né rrezik mirégenien individuale, familjen dhe komunitetin”. Kjo dispozité e pérkufizon
prostitucionin si t€ papajtueshém me Deklaratén e Organizatés s¢ Kombeve té Bashkuara (OKB) pér té
Drejtat e Njeriut t€ 1948-s, e cila garanton dinjitetin njerézor dhe integritetin pér té gjithé.

16. Neni 6 i Rekomandimit t€ Pérgjithshém 19 t¢ OKB-sé¢ mbi Dhunén ndaj Grave pranon se
varféria dhe papunésia 1 detyrojné shumé gra dhe vajza té reja té€ pérfshihen né prostitucion. Po ashtu,
neni 8 i Konventés pér Eliminimin e té gjitha Formave t€¢ Dhunés ndaj Grave (CEDAW) dhe neni 6 i
Deklaratés pér Eliminimin ¢ Dhunés ndaj Grave (DEVAW) u kérkojné shteteve té luftojné dhe shtypin
té gjitha format e trafikimit té grave dhe shfrytézimin e prostitucionit té té tjeréve. >

17. Standardet ndérkombétare dhe praktikat mé té mira né drejtim té garantimit t€ barazisé
gjinore né shoqéri, té luftés kundér trafikimit t€ genieve njerézore dhe shfrytézimit seksual té tyre
jané reflektuar né njé séré ligjesh dhe strategjish té miratuara nga shteti shqiptar, i cili mbetet i
angazhuar né sigurimin e barazisé gjinore dhe fuqizimin e grave si né aspektin ekonomik, ashtu edhe
até politik. Megjithaté ky angazhim duket se éshté joreal nisur nga argumentet e parashtruara nga
palét e interesuara, se shoqéria shqiptare nuk éshté ende gati pér ta legalizuar kété fenomen. Madje
edhe rrézimi i kérkesés nga ana e shumicés éshté njé hap pas, sepse krijon premisat pér té jetuar né
njé shogéri ku fenomeni 1 prostitucionit té detyruar, i shfrytézimit seksual té prostitucionit, do té
vazhdojné té gjenerojné pasoja psikologjike dhe psikike shkatérruese dhe afatgjata pér personat e
pérfshiré (edhe pas largimit nga kjo veprimtari), veganérisht pér fémijét dhe adoleshentét. Po ashtu,
vendimi i shumicés garanton edhe gjenerimin e steriotipave gjinore dhe t€ t¢ menduarit mbi baza
sterotipesh mbi shitjen e trupit nga graté pér té kénaqur kérkesén mashkullore pér shérbime
seksuale.

18. Né véshtrim té sa mé sipér vlerésoj se shfuqizimi i paragrafit t€ paré t€ nenit 113 t€ Kodit
Penal nuk e dekriminalizon prostitucionin, sepse paragrafi i dyté dénon dhénien e shpérblimit pér
pérfitim personal té prostitucionit me gjobé ose burgim deri né tre vjet. E formuluar né kété ményré
dispozita né fjalé dénon blerésin dhe lehtésisht pérafrohet me parashikimet e legjislacioneve gé sot
cilésohen si pérqasje moderne ndaj prostitucionit. Neni 113, pa paragrafin e paré, jo vetém nuk
krijon premisat pér njé shoqéri kundér moralit, por pérkundrazi éshté njé mundési reflektimi nga ana
e ligivénésit dhe shoqérisé ndaj vlerave qé jané t€ mishéruara né ligjin themelor t€ vendit, si dinjiteti
dhe barazia, qé ato t€ mos mbeten teorike dhe iluzore, por praktike dhe reale. Asnjéheré nuk éshté

10 European Parliament resolution of 26 February 2014 on sexual exploitation and prostitution and its impact on
gender equality.

1 European Parliament, Study on “National Legislation on Prostitution and the trafficking in women and children”,
Policy Department C, 2005.

http://www.endviolenceagainstwomen.org.uk/data/files /resources/62/EVAW-Submission-on-Amnesty-
consultation-FINAL.pdf

voné pér té krijuar e forcuar njé shoqéri ku graté e vajzat té€ ndihen t€ mbrojtura né aspektin social,
ekonomik, fizik, psikologjik, emocional dhe po ashtu té respektuara pér até ¢faré né té vérteté ato
pérfagésojné. Politika e moralit, e cila bazohet tek ideologjia dhe éshté rezistente ndaj fakteve, mund
té jeté justifikimi né kété rast, por jo pengesa pér té béré ndryshim. Gjykata Kushtetuese, pérmes
vendimit té saj, mund t€ kishte dhéné shembullin mé té miré té garantimit té respektimit té
Kushtetutés dhe eliminimit nga sistemi ligjor shqiptar té atyre normave qé bien ndesh me parimet,
standardet dhe vlerat kushtetuese.

Anétare: Vitore Tusha



